
373 ”Tohter, swes dîn wille gert,
hân ichz, des bistû gewert.
ôwol der vruht, diu an dir lac!
dîn geburt was der sælden tac.”

5 ”Vater, sô wil ich dirz sagen,
heinlîche mînen kumber klagen.
nâch dînen gnâden dar zuo sprich.”
er bat si heben vür sich.
Si sprach: ”war kœme denne mîn gespil?”

10 dô hielt der ritter bî im vil,
die striten, wer si solde nemen,
des moht ieslîchen wol gezemen,
iedoch bôt man si einem dar.
Clauditte was ouch wol gevar.

15 Al rîtende sprach ir vater zir:
”Obilot, nû sage mir
ein teil von dîner nœte.”
”dâ hân ich kleinœte
dem vremden ritter gelobt.

20 ich wæne, mîn sin hât getobt.
hân ich im niht ze gebene,
waz toug ich denne ze lebene,
sît er mir dienst hât geboten?
sô muoz ich schemelîche roten,

25 ob ich im niht ze geben hân.
nie meide wart sô liep ein man.”
Dô sprach er: ”tohter, wart an mich,
ich sol des wol bereiten dich.
sît dû dienstes von im gerst,

30 ich gib dir, daz dû in gewerst,

”tohter, wes dîn wille gert,
hân ichz, des bistû gewert.
ouch wol der vrühte, diu an dir lac!
dîn geburt was der sælden tac.”

5 ”vater, sô wil ich dirz sagen,
heimelîche mînen kumber klagen.
nâch dînen gnâden dar zuo sprich.”
er bat si heben vür sich.
si sprach: ”war kœme danne mîn gespil?”

10 dô hielt der ritter bî ime vil,
die striten, wer si solte nemen,
des mohte ieglîchen wol gezemen,
iedoch bôt man si einem dar.
Clauditte was ouch wol gevar.

15 alrîtende sprach ir vater zuo ir:
”Obilot, nû sage mir
ein teil von dîner nœte.”
”dâ hân ich kleinœte
dem vremden ritter gelobet.

20 ich wæne, mîn sin getobet.
hân ich ime niht ze gebene,
waz touc ich danne ze lebene,
sît er mir dienest hât geboten?
sô muoz ich schamelîch roten,

25 ob ich ime niht ze gebene hân.
nie megde wart sô liep ein man.”
dô sprach er: ”tohter, warte an mich,
ich sol des wol bereiten dich.
sît dû dienstes von ime gerst,

30 ich gibe dir, daz dû in wol gewerst,

”tohter, swes dîn wille gert,
hân ich ez, des bistû gewert.
ôwol der vruht, diu an dir lac!
dîn geburt was der sælden tac.”

5 ”vater, sô wil ich dirz sagen,
heinlîche mînen kumber klagen.
nâch dînen genâden dar zuo sprich.”
er bat si heben vür sich.
si sprach: ”war kœme dane mîn gespil?”

10 dô hielt dâ bî im rîter vil,
die striten, wer si solte nemen,
des moht ieslîchen wol gezemen,
iedoch bôt man si einem dar.
Claudite was ouch wol gevar.

15 alrîtende sprach der vürste zir:
”Obilot, nû sage mir
ein teil von dîner nœte.”
”dâ hân ich kleinœte
dem vrömden rîter gelobet.

20 ich wæne, mîn zuht sî vertobet.
hân ich im niht ze gebenne,
waz touc ich danne ze lebenne,
Sît er mir dienst hât geboten?
nû muoz ich schamelîchen roten,

25 obe ich im niht ze gebene hân.
nie magede wart sô liep ein man.”
dô sprach er: ”tohter, warte an mich,
ich sol des wol bereiten dich.
sît dû dienstes an in gerst,

30 ich gibe dir, daz dû in gewerst,

”Tohter, swes dîn wille gert,
hân ichz, des bistû gewert.
wol der vruht, diu an dir lac!
dîn geburt was der sælden tac.”

5 ”Vater, sol ich dirz danne sagen
unde heimlîche mînen kumber klagen.
nâch dînen gnâden dar zuo sprich.”
er bat si heben vür sich.
Si sprach: ”war kœme danne mîn gespil?”

10 Dô hielt bî im rîter vil,
die striten, wer si sulte nemen,
des mohte iegeslîchen wol gezemen,
iedoch bôt man si einem dar.
Claudite was wol gevar.

15 alrîtende sprach der vürste zir:
”Obylot, nû sage mir
ein teil von dîner nœte.”
”Ich hân kleinœte
dem vremden rîter gelobet.

20 ich wæne, mîn sin hât getobet.
unde hân ich im niht ze gebenne,
waz touc mir danne ze lebenne,
sît er mir dienst hât geboten?
sô muoz ich schemelîche roten,

25 ob ich im niht ze gebenne hân.
nie megde wart sô liep ein man.”
Dô sprach er: ”tohter, warte an mich,
ich sol des wol bereiten dich,

